
Охирги йилларда эндокрин касалликлари, шу жумладан қалқонсимон без 

касалликлари кўпайиб бормоқда.  Қалқонсимон без касалликларининг аѐллар 

репродуктив системасига таьсири ҳозирги кундаги эндокринологик ва гинекологик 

касалликларнинг аксарият қисмини ташкил этмоқда. 

Биз яхши биламизки, Ўзбекистон географик жойлашиши жиҳатидан йодтанқис 

зона ҳисобланади. Ҳозирги вақтда эпидемиологик маьлумотларни ҳисобга олган 

ҳолда, Ўзбекистон ҳудудида жиддий йодтанқислиги мавжуд. 

Бутун жахон согликни саклаш ташкилоти маълумотига кура эндокрин 

касалликлар ичида кандли диабет касалликларидан кейин иккинчи уринда 

қалқонсимон без касалликлари туради.Бутун дунѐда 740 млн дан ортик инсонларда 

эндемик букок ѐки  бошка калконсимон без ксалликлари  учрайди,20 млн. аҳолида 

эса, йод етишмовчилиги натижасида бош мия функциясининг бузилиши ва ақлий 

ривожланишдан орқада қолиш, 1,5 млрд. аҳоли йод танқислиги натижасида келиб 

чиққан касалликларга чалиниш ҳавф гуруҳига киради [2,4]..Бир йил ичида бутун 

дунѐда калконсимон без касалликлари 5 % ўсган. 

Калконсимон без касалликлари асосий сабабларидан биринчи уринда юртимизда 

тупрок ва сувимизда  йод етишмовчилик холати,овкатланиш рационимизнинг 

ѐмонлиги хисобланади. 

Йод танқислиги натижасида гипотиреоз холатида фертил ѐшдаги аѐлларда 

репродуктив тизимида жиддий ўзгаришлари кузатилмокда. Бугунги кунгача бу 

долзарб муаммо охиригача ўрганилмаган. Қалқонсимон безнинг асосий функцияси 

тиреоид гормонларни синтез қилишдир.  Қалқонсимон без фаолиятининг ўзгариши  

фертил ѐшдаги аѐлларда қуйидагиларга сабаб бўлиши мумкин: жинсий етилишнинг 

эрта ѐки кеч бўлишига, ҳайз циклининг бузилишига, ановуляцияга, бепуштликка, 

ҳомила патологиясига... [7,8] 

Охирги йиллар ичида ўтказилган тадқиқотлар исботландики, тухумдонларда 

ТТГ ва Т3 рецепторлари жойлашган бўлиб,  қалқонсимон без дисфункцияси 

стероидогенез, овуляцияга, сариқ тана функциясига бевосита таьсир қилади. Шунинг 

учун йод танқислиги касаллигида  ҳайз цикл бузилиши, ва 10-25% аѐлларда лютеин 

фазанинг бўлмаслиги ѐки ановулятор цикл кузатилади. Гипотиреоз субклиник ѐки 

манифест кечаѐтган аѐлларда ҳам ҳомиладорлик кузатилса, ҳомиланинг тўлиқ 

ривожланмаслиги, ўлик ҳомила, акушерлик асоратлар ривожланиш эҳтимоли юқори. 

Кузатишлар шуни кўрсатдики, диффуз бўқоқнинг аҳоли ўртасида тарқалиши  69-73%, 

гипотиреоз эса 0,2 -5% ташкил қилади. Булардан 80-90 фоизи репродуктив ѐшдаги 

аѐллардир. Шулардан менструал циклнинг ўзгариши 79% да, бепуштлик 25% да 

кузатилган. [3,5,6] 

Бизнинг бу текширувдан мақсадимиз, йод танқислиги касаллиги натижасида  

фертил ѐшдаги аѐлларда репродуктив тизимдаги ўзгаришини   ўрганиш. 

Бунинг учун Тошкент тиббиѐт академиясининг 3- клиника Маслаҳат 

поликлиникаси эндокринолог кўригига келган репродуктив тизимда ўзгариш бўлган 

50 аѐл (Тошкент шаҳрида яшовчи) текширувга олинди. Аѐллар ѐши 17 - 39, ўртача ѐш 

23, 3 ± 3,7 ѐш. Назорат гуруҳини соғлом 10 аѐл ташкил этди.      Текширувга олинган 

аѐлларда лаборатор диагностик мақсадда қўйидагилар  ўтказилди: клиник кўрик, 

қалқонсимон без ва кичик тос аъзолари ультратовуш текширув (УТТ) , гормонал 

текширув (ТТГ, Т3, Т4, ЛГ, ФСГ, пролактин, тестостерон, эстрадиол), гинеколог 

кўриги. Қон зардобидаги гормонлар миқдори  иммунофермент усул билан “Хуман”, 

Германия  тест-тизими қўлланиб текширилди. 

Натижалар  

50 та аѐлдан 29 тасида  (58%) қалқонсимон безни пайпаслаш натижасида 

қалқонсимон без тузилишида ўзгаришлар   аниқланди. Булардан 1 даражали бўқоқ 

55% , яъни 16 аѐл,  2 даражали бўқоқ 23% (7) , тугунли бўқоқ – 3,4 % (1) , аутоиммун 

тиреодит 17,2 % (5)  кузатилди. Қалқонсимон без структурасида ўзгариш бўлган  29 

та аѐл қон зардобидаги ТТГ, эркин Т3 ва эркин Т4 концентрациясининг ўзгаришига 

кўра беморлар 2 гуруҳга ажратилди. 1 гуруҳга эутиреиод ҳолатдаги  16 та бемор 

ажратилди,  2 гуруҳга  гипотиреоз ҳолатидаги  13 та аѐл киритилди. Назорат гуруҳига 

киритилган беморларда ҳайз циклини ўзгариши кузатилмади. Қондаги ТТГ 1 ва 2 

гуруҳларда мос равишда қуйидагича 2,2±0,2  мЕд/л, 5,6±1,3 мЕд/л бўлди (жад 1). 

Жадвал 1. Қалқонсимон без функционал ҳолатига боғлиқ ҳолда ҳайз циклини 

бузилиши билан кечган аѐлларнинг гормонал фон кўрсаткичлари. 

кўрсаткич Назорат гуруҳи, 

n=  10 

1 гуруҳ , эутиреоид 

ҳолат, n=16, 

2 гуруҳ, гипотиреоз 

n=13 

ТТГ, мМЕ/л 2,0±0,41 2,2±0,2 5,6±1,3* 

Т3, нг/мл 1,2±0,08 1,19±0,1 0,23±0,06* 

Т4, нг/мл 6,68±0,3 5,83±0,7 3,5±0,7* 

Эслатма.* Назорат гуруҳига нисбатан р< 0,05. 

 

Қуйидагича ҳайз цикли  бузилиш шакллари бўлиши мумкин :   опсоменорея – 

ҳайз циклини камайиши, аменорея – 6 ой давомида ҳайз цикли бўлмаслиги, 

гиперполименорея – ҳайз циклида кўп миқдорда қон йўқотиш, метроррагия – ҳайз 

цикли билан боғлиқ бўлмаган қон кетишлар. 1 гуруҳ аѐлларида  31,25 % (5та беморда) 

опсоменорея  шаклида ҳайз цикли бузилиши   аниқланди, 68,75 % ( 11 та) ўзгариш 

кузатилмади.   2 гурухдаги аѐлларда эса 38,4 % ( 5 та беморда)  опсоменорея,  23,1% 

(3та)  метроррагия,  7,6 %   

(1 та )  гиперполименорея,   7,6% ( 1 та) аменорея  кузатилган,  23,3 % (3 та)  ўзгариш 

бўлмади (Жад. 2). Тухумдонларда ТТГ ва Т3 рецепторлари мавжудлиги исботланган 

ва қалқонсимон без дисфункцияси стероидогенез, овуляция, сариқ тана функциясига 

тўғридан тўғри таъсир кўрсатиши ўрганилган.  [1] 

Жадвал 2. Қалқонсимон без фаолиятига боғлиқ равишда ҳайз циклини бузилиш 

шакллари. 

Ҳайз цикли бузилиши шакллари 1 гурух, эутиреиод ҳолат , 

n = 16 

 

2 гуруҳ, гипотиреоид ҳолат, 

n=13 

Опсоменорея 31,25% 38,4% 

гиперполименорея - 7,6% 

аменорея - 7,6% 

метроррагия - 23,1% 

ўзгаришсиз 68,75% 23,3% 

 

Бизнинг текширув  шуни кўрсатдики, қалқонсимон без касалликларидан  

эндемик бўқоқ эутиреоид ҳолатида  ҳайз циклнинг бузилиши опсоменорея (31,25%) 

кўринишида учрайди. Гипотиреозда ҳайз цикл ўзгариши опсоменорея 38,4 % ва 

метроррагия  23,1 % энг кўп учраши кузатилди. Бу ҳолат бепуштликка сабаб бўлиши 

эҳтимоли юқори. Демак,  йод танқислик касаллигида фертил ѐшидаги аѐлларда ҳайз 

циклини бузилиши қалқонсимон безнинг функционал фаолиятига боғлиқ. 

Хулоса . 

1. Йод танқислик эутиреиод бўқоқда 31,25% ҳайз цикли бузилишининг 

опсоменорея шакли учрайди. 

2. Гипотиреоз  касаллиги  бор 13та  беморларда  хайз  цикли ўзгараган, шулардан 

38,4% ида опсоменорея ва 23,1 % ида  метроррагия  кузатилди. 

3. Йод танқислик худудларида яшовчи фертил ѐшдаги аѐлларда қалқонсимон без 

фаолиятини текшириш муҳим. 

